
Իրավական ակտի անհրաժեշտությունը (նպատակը)
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» Կառավարության որոշման նախագծի ընդունումը պայմանավորված է ՀՀ էկոնոմիկայի նախարարության կողմից իրականացվող աջակցության ծրագրերի շրջանակում ծագած պարտավորությունների կատարման ապահովման, ինչպես նաև շարունակականության ապահովման անհրաժեշտությամբ։
Ընթացիկ իրավիճակը և խնդիրները
1022-12001 Գյուղատնտեսական վարկերի տոկոսադրույքների սուբսիդավորման ծրագրի շրջանակում սույն թվականի հաստատված բյուջեն կազմում է 7,98 մլրդ դրամ, իսկ մնացորդը 1,16 մլրդ դրամ, որը բավարար չէ մինչև տարեվերջ (առանց դեկտեմբեր ամսվա) առկա պարտավորությունները մարելու համար։ Բյուջեով հաստատված գումարը չի բավականացնում առկա պարտավորությունների համար, քանի որ 2022 թվականին նախատեսված վարկային պորտֆելից կրկնակի անգամ ավել վարկ է տրամադրվել։ Համաձայն Գյուղական ֆինանսավորման կառույցի 11.12.23թ. ԳՖԿ-777 գրության /կցվում է/ նոյեմբեր ամսվա պարտավորությունները մարելու նպատակով անհրաժեշտ է 505.2 մլն դրամ, առկա մնացորդը կազմում է 19.2 մլն դրամ, այսինքն՝ լրացուցիչ պահանջվում է 486.0 մլն դրամ։ Նախագծով արդյունքային ցուցանիշների փոփոխություն չի նախատեսվում:
1187-12004 Հայաստանի Հանրապետությունում ագրոպարենային ոլորտի սարքավորումների լիզինգի  աջակցության ծրագրի գծով 2023 թվականի բյուջեն պլանավորվել է  2004․7 մլն դրամ։  Ըստ ԳՖԿ-ի վերջին հաշվետվության 2023 թվականի հոկտեմբերի 31-ի դրությամբ սուբսիդավորման գումարը կազմել է 3217.7 մլն դրամ, իսկ ըստ Ֆինանսական կառույցներից ստացված կանխատեսումների նոյեմբեր ամսվա պարտավորությունը կազմում է 270.0 մլն դրամ։ Հետևաբար 2023 թվականի պարտավորությունը կկազմի շուրջ 3487.7 մլն դրամ։ 
Համաձայն Գյուղական ֆինանսավորման կառույցի 11.12.23թ. ԳՖԿ-778 գրության /կցվում է/ ծրագրի շրջանակներում ստանձնած պարտավորությունների մարման նպատակով անհրաժեշտ է 1,547.8 մլն դրամ, որից՝ 1,212.9 մլն դրամը՝ հոկտեմբերի 31-ի դրությամբ կուտակված պարտքն է, և 334.9 մլն դրամ՝ նոյեմբեր ամսվա պահանջը բավարարելու համար:
Էկոնոմիկայի նախարարի 2023 թվականի նոյեմբերի 23-ի N 01/22630 գրությամբ Ֆինանսների նախարարություն է ներկայացվել «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը /այսուհետ՝ Նախագիծ/, որով առաջարկվել է Էկոնոմիկայի նախարարության կողմից իրականացվող միջոցառումների գծով առաջացած տնտեսումներից ծրագրի գծով հատկացնել 351.95 մլն դրամ։ Նախագիծը խմբագրվել է ՀՀ ԷՆ կողմից իրականացվող միջոցառումների գծով առաջացած տնտեսումներից 1187-12004 միջոցառման գծով նախատեսվում է հատկացնել 722.5 մլն դրամ: 
Հետևաբար սույն նախագծով Ծրագրի գծով 2023 թվականին ստանձնած պարտավորությունները մարելու համար անհրաժեշտ է Էկոնոմիկայի նախարարությանը լրացուցիչ հատկացնել 825.2 մլն դրամ։
  1187-12014  «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառմամբ 2023 թվականի պետական բյուջեով նախատեսվել է 5,400.7 մլն դրամ ֆինանսական միջոցներ: ՀՀ ԷՆ ԳՏՏԶ ԾԻԳ ՊՀ-ի գյուղական ֆինանսական կառույցի (ԳՖԿ) 11.12.2023թ․ N ԳՖԿ-782 գրության /կցվում է/ համաձայն՝ 2023 թվականի հայտերը արդեն իսկ գերազանցել են նախատեսված ֆինանսական և ոչ ֆինանսական ցուցանիշները, վարկային պարտավորությունները (սեպտեմբեր, հոկտեմբեր և նոյեմբեր  ամիսների համար) մինչև տարեվերջ իրականացնելու համար կպահանջվի լրացուցիչ 3,547.4 մլն ՀՀ դրամ գումար, որից 2,543.5 մլն դրամը՝ հոկտեմբերի 31-ի դրությամբ կուտակված պարտքն է և 1,003.9 մլն դրամ՝ նոյեմբեր ամսվա պահանջը բավարարելու նպատակով: 
Նախագծով նախատեսվում է Ծրագրի շրջանակներում հիմնված նոր ինտենսիվ պտղատու այգիներն ավելացնել 1066.82 հեկտարով, նախորդ տարիներին հիմնված ինտենսիվ պտղատու այգիները՝ 725.5 հեկտարով, նախորդ տարիներին ոռոգման արդիական համակարգերով ներդրված տարածքները՝ 53.5 հեկտարով, միաժամանակ նվազեցնել տեղակայված կարկտապաշտպան ցանցային համակարգերը՝ 103.9 հեկտարով, նախորդ տարիներին տեղակայված կարկտապաշտպան ցանցային համակարգերը՝ 13 հեկտարով, հիմնվող բարձրարժեք մշակաբույսերի ցանքատարածությունները՝ 100 հեկտարով, ոռոգման արդիական համակարգերով ներդրվող տարածքները՝ 102 հեկտարով: 

1165 11002 «ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումներ» միջոցառման շրջանակներում 2024 թվականի հունվարի 19-ից 28-ը նախատեսված է մասնակցություն Գերմանիայի Դաշնային Հանրապետության ք․ Բեռլինում կայանալիք «Կանաչ շաբաթ-2024» գյուղատնտեսական ցուցահանդեսին, որի նախապատրաստական աշխատանքներն սկսվել են և պայմանավորվածություններ են ձեռք բերվել ինչպես 120 քմ տարածքի վարձակալության, այնպես էլ կառուցապատում իրականացնելու համար, որի համար կպահանջվի լրացուցիչ 20.0 մլն դրամ:

Նախագծով առաջարկվող նվազեցումները իրականացվելու են հետևյալ միջոցառումներից, որոնց գծով սույն թվականի պետական բյուջեով ավելացումներ չեն սպասվում՝
1058. ծրագրի 11002. «ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում» միջոցառումից՝ 190.0 մլն դրամ՝ պայմանավորված ՀՀ առևտրային ներկայացուցիչների 5-ի փոխարեն 2-ի նշանակմամբ,
1058. ծրագրի 11007. «ՀՀ էկոնոմիկայի նախարարության կողմից իրականացվող պետական աջակցության ծրագրերի հանրային իրազեկման ապահովում» միջոցառումից՝ 82.9 մլն դրամ՝ պայմանավորված մրցույթի արդյունքում առաջացած տնտեսումներով:
1058. ծրագրի 31002. «ՀՀ էկոնոմիկայի նախարարության շենքային պայմանների բարելավում» միջոցառումից՝ 200.0 մլն դրամ՝ պայմանավորված այն հանգամանքով, որ 2023 թվականի բյուջեով նախատեսված շենքերի և շինությունների կապիտալ վերանորոգումը չի իրականացվել:
1067. ծրագրի 11002. «Աջակցություն ՀՀ հավատարմագրման համակարգին» միջոցառումից՝ 2.78 մլն դրամ՝ պայմանավորված «Հավատարմագրման ազգային մարմին» ՊՈԱԿ-ի ԱԱՀ վճարող չլինելու հանգամանքով:
1104 ծրագրի 11001  ՓՄՁ-ի սուբյեկտներին աջակցության ծրագրերի համակարգում և կառավարում միջոցառումից՝ 110.1 մլն դրամ, քանի որ ՀՀ կառավարությունը դեռ չի հաստատել ՓՄՁ-ի նոր ծրագիրը։ Այն քննարկվել է նախարարական կոմիտում և ներկայումս գտնվում է լրամշակման փուլում:
1165-31003 «Ենթակառուցվածքներ ներդրումների դիմաց» օժանդակության ծրագրի շրջանակներում Կառավարության կողմից կան ընդունված 4 որոշումներ՝ «Ագրոպրո» ՓԲԸ-ին (ՀՀ կառավարության 2023 թվականի  հուլիսի 20-ի N 1243-Ն որոշում), «ՋիԷնՍի ալֆա» ՓԲԸ-ին (ՀՀ կառավարության 2023 թվականի օգոստոսի 23-ի N 1334-Ն որոշում), «ՅուԷմ ագրո» ՍՊԸ-ին (ՀՀ կառավարության 2023 թվականի  հուլիսի 20-ի N 1233-Ն որոշում), «Եվրոպլաստ-999» ՍՊԸ-ին (ՀՀ կառավարության 2023 թվականի օգոստոսի 23-ի N 1335-Ն որոշում) օժանադակություն տրամադրելու վերաբերյալ։ Համաձայն կառավարության  վերոնշյալ որոշումների ընդհանուր 15․7 մլրդ ՀՀ դրամ ներդրումների դիմաց ենթակառուցվածքների կառուցման և ապահովման համար կտրամադրվի ընդհանուր 1,273 մլրդ ՀՀ դրամի օժանդակություն՝ «Ագրոպրո» ՓԲԸ-ին՝ 383 մլն․ ՀՀ դրամ, «ՋիԷնՍի ալֆա» ՓԲԸ-ին՝ 613.1 մլն․ ՀՀ դրամ, «Եվրոպլաստ-999» ՍՊԸ-ին՝ 20.2 մլն․ ՀՀ դրամ, «ՅուԷմ ագրո» ՍՊԸ-ին՝ 257.4 մլն․ ՀՀ դրամ։
Ելնելով վերոգրյալից, նախագծով առաջարկվում է «Ենթակառուցվածքներ ներդրումների դիմաց» օժանդակության ծրագրի համար նախատեսված 4,000.0 մլն դրամից 2,727.0 մլն ՀՀ դրամ հատկացնել ՀՀ ԷՆ այլ միջոցառումների գծով ստանձնած պարտավորությունների մարմանը։ 
1187-12002 «Հայաստանի Հանրապետությունում  խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում» և 1187-12006  «Հայաստանի Հանրապետության գյուղատնտեսությունում կարկտապաշտպան ցանցերի ներդրման համար տրամադրվող վարկերի տոկոսադրույքների սուբսիդավորում» միջոցառումների շրջանակներում 2023 թվականի դեկտեմբերի 11-ի դրությամբ շահառուների կողմից կատարվել են վարկերի վաղաժամկետ մարում, արդյունքում նշված միջոցառումների գծով առկա են  115.6 և 2.0 մլն դրամ ֆինանսական միջոցներներն առաջարկվում է ուղղել այլ միջոցառումներին:
1187-12012 « ՀՀ-ում  ոչխարաբուծության և այծաբուծության զարգացման նպատակով  տրամադրվող նպատակային վարկերի տոկոսադրույքների սուբսիդավորում» միջոցառման գծով առաջարկվում է չօգտագործվող 49.7 մլն դրամն ուղղել այլ միջոցառումներին՝ նվազեցնելով ոչ ֆինանսական արդյունքային ցուցանիշը 580 գլխով՝   շահառուների նվազ հետաքրքրվածությամբ,   ՄԱԶԾ-ի կողմից 1000 գլուխ կենդանիների տրամադրման (որից 500 գլուխը՝ անհատույց), որոնցից ստացվել է 1500 գլուխ մատղաշ, որոնք տրամադրվել են ոչխարաբուծությամբ զբաղվող հանրապետության մի շարք ֆերմերային տնտեսություններին, ինչպես նաև սահմանին տիրող աշխարհաքաղաքական իրավիճակով պայմանավորված:              

Համաձայն ՀՀ Էկոնոմիկայի նախարարության ԳՏՏԶ ԾԻԳ ՊՀ կողմից ստացված գրության 2023թ. ՀՀ Պետական բյուջեով նախատեսված 1134 «Ենթակառուցվածքների և գյուղական ֆինանսավորման աջակցություն» վարկային և դրամաշնորհային ծրագրերի գումարների գծով առաջացել են տնտեսումներ և քանի որ 1134 ծրագրի միջպետական համաձայնագրերի ժամկետի ավարտը սահմանված է 31.03.2023թ., ուստի տնտեսված միջոցները ենթակա են վերադարձման և նվազեցման: 
Հիմք ընդունելով ՀՀ Ֆինանսների նախարարի 2023 թվականի դեկտեմբերի 6-ի № 01/9-2/23650-2023 գրությունը /կցվում է/՝ 1165. ծրագրի 11008 «Վերակառուցման և զարգացման եվրոպական բանկի տարեկան  ժողովի շրջանակներում ներդրումային համաժողովի անցկացում» միջոցառման շրջանակներում` 481.5 մլն դրամ գումարը նվազեցվում է և ուղղվում է այլ միջոցառումներին։ 
Որոշման նախագծով առաջարկվում է Հայաստանի տարածքային զարգացման հիմնադրամի կողմից իրականացվող 1190 Զբոսաշրջության զարգացման ծրագրի 12001 «Համաշխարհային բանկի աջակցությամբ իրականացվող Տեղական տնտեսության ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառման վերաբաշխմամբ ապահովել Հայաստանի տարածքային զարգացման հիմնադրամի կողմից իրականացվող ծրագրերի բնականոն ընթացքը, նվազեցվող գումարները ուղղել ՀՀ ԷՆ կողմից իրականացվող միջոցառումների ֆինանսավորմանը։
	Միաժամանակ, 1190 Զբոսաշրջության զարգացման ծրագրի 12001 միջոցառման գծով համաֆինանսավորման մասի առաջարկվող նվազեցումից /229.4 մլն դրամ/ 200.0 մլն դրամը, հիմք ընդունելով ՀՀ Ֆինանսների նախարարի 2023 թվականի դեկտեմբերի 6-ի № 01/9-2/23650-2023 գրությունը, նախատեսվել է հատկացնել 1165-11013 ««ԷՔՍՊՈ 2025» Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքներ» միջոցառմանը, նախագիծը ներկայացվել է ՀՀ Վարչապետի աշխատակազմ:
Բացի այդ, 1190-12001 միջոցառման շրջանակներում նախատեսվող վարկային միջոցների նվազեցումից «- Շենքերի և շինությունների շինարարություն» հոդվածով 515.0 մլն դրամը ՀՀ կառավարության 2023 թվականի դեկտեմբերի 14-ի N 2200 - Ն որոշմամբ հատկացվել է ՀՀ Տարածքային կառավարման և ենթակառուցվածքների նախարարության կողմից իրականացվող միջոցառումներին:

Կարգավորման նպատակը և բնույթը 
Գյուղատնտեսության ոլորտում իրականացվող աջակցության ծրագրերի շրջանակում ծագած պարտավորությունների կատարման, ինչպես նաև շարունակականության ապահովման նպատակով Նախագծով առաջարկվում է վերոնշյալ միջոցառումներին լրացուցիչ հատկացնել 4,878.6 մլն դրամ, որից՝ 3,991.7 մլն դրամը՝ վերաբաշխման միջոցով, մնացած  886.9 մլն դրամը՝ պահուստային ֆոնդի միջոցներից։
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։

ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում եկամուտները կնվազեն 71.5 մլն դրամով,  ծախսերը՝ 499.1 մլն դրամով և դեֆիցիտը՝ 427.5 մլն դրամով: 

Միաժամանակ հայտնում ենք, որ նվազեցվող միջոցառումների ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
Կապը ռազմավարական փաստաթղթերի հետ
Որոշման նախագիծը բխում է Կառավարության 2021-2026թթ. ծրագրի «6.10 Պետական ծախսեր» բաժնի դրույթներից՝ ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և ադյունավետ օգտագործումը: Նախագիծը բխում է նաև Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի «9.4 Ագրոպարենային արտադրանքի իրացման և արտահանման խթանում» միջոցառման «Գյուղատնտեսական հումք մշակող ընկերությունների արտադրական կարողությունների հզորացում և արդիականացում՝ տարեկան շուրջ 250 միավոր սարքավորումների ձեռքբերմանն աջակցություն»  ակնկալվող արդյունքից (հղում՝  https://www.arlis.am/Annexes/6/2021_N1902hav.1.pdf)։ 
Կառավարության 2021-2026թթ. ծրագրով նպատակ է դրվել յուրաքանչյուր տարվա ընթացքում ինտենսիվ այգիներն ավելացնել  1000 հեկտարով, ինչպես նաև խթանել գյուղատնտեսական նշանակության հողերի նպատակային և արդյունավետ օգտագործումը։ 
Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն Որոշման նախագիծը բխում է Կառավարության 2021-2026թթ. ծրագրից նպատակ է դրվել շարունակել սուբսիդավորել գյուղատնտեսական վարկերի տոկոսադրույքները՝ ապահովելով մատչելի ֆինանսական ռեսուրսներ։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «գյուղատնտեսության ոլորտի մրցունակության և արդյունավետության բարձրացում» առաջնահերթությունում կարևորվում է գյուղատնտեսական վարկերի տոկոսադրույքների սուբսիդավորմանն ուղղված ծրագրերի իրականացումը: 
Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների «2.4 Գյուղատնտեսություն» բաժնից:


